
IMIYALELO NENGCACISO

1.

Eli phepha lemibuzo linamaCANDELO AMATHATHU angala:

ICANDELO A:  Uvavanyo lokugonda (30)
ICANDELO B: Ushwankathelo (10)
ICANDELO C: lzakhi nemigaqo yokusetyenziswa kolwimi (40)

Phendula YONKE imibuzo.
Qala ICANDELO NGALINYE kwiphepha ELITSHA.
Krwela umgca ekupheleni kweCANDELO NGALINYE.

Nombola iimpendulo zakho ngokuchanekileyo ngokwendlela yokunombola
esetyenzisiweyo kwiphepha lemibuzo.

Shiya umgca emva kwempendulo ngaNYE.

Qwalasela ngokukodwa upelo nolwakhiwo lwezivakalisi.
lingcebiso malunga nolwabiwo lwexesha:

ICANDELO A:  Imizuzu engama-50

ICANDELO B: Imizuzu engama-20

ICANDELO C: Imizuzu engama-50

Bhala ngokucocekileyo nangokucacileyo.

prametekanga veiockcpa ipreshe ([N~ Tonieivvepne

ICANDELO A: UVAVANYO LOKUQONDA
UMBUZO 1
1.1 Funda esi sicatshulwa singezantsi uze uphendule imibuzo elandelayo.

ISICATSHULWA A

UNXIBELELWANO NGEE-EMOJI o

X

a

OV

1 Uninzi lwethu luthabathekile sisimbo sokuthumelelana | ‘
imiyalezo ekhatshwa yimifanekiso okanye iimpawu W4
ezithile zobhalo ekuthiwa ziiemoji. Ezi emoji V
zithunyelwa ngeeselulafowuni ezenziwe ngobuchule
nobuxhakaxhaka bokumelana neemfuno zetekhnoloji yale mihla. Uninzi 5
lwee-emoji sele lufakelwe kwizakhelo zeeselulafowuni zala maxesha.
Akwenzayo umntu kukubhala umyalezo alandelise ngokukhetha iemaoji
ehambelana nawo ukuze othunyelelwayo azive esondelelene ngakumbi
nalowo athetha naye. Asinto ixhaphakileyo kule mihla ukuthumela
umyalezo ozihambela njee ungakhatshwa bubuso okanye uphawu 10
oludlulisa uvakalelo Iwalowo uthumelayo. Akukhathaliseki nokuba ubani
uwuthumela ngamagonga ooFacebook okanye ooTwitter umyalezo
wakhe, iiemoji zisoloko zikho.

2 Imbali yezi emoiji isukela kunyaka we-1999 kwilizwe laseJapan. Umfana
owayeneminyaka engama-27, uShigetaka Kurita wazenzela igama 15
ngokuyila iiemoji. Wayesebenzela inkampani enkulu yezonxibelelwano
i-NTT DoCoMo eJapan, njengochwepheshe kwicandelo le-IT, ejongene
kakhulu nokuyila (nokudizayina). Ngeli xesha zonke iinkampani
ezithengisa iiselulafowuni kwelaseJapan zazikwiphulo lokuzama
ukwanelisa abathengi ababethe swii kukuthumelelana imiyalezo 20
ekhatshwa yimifanekiso. Lo kaKutira akazange aphozise maseko,
walithi ngaku ithuba walisebenzisa. NgesiJapan u-'e' ka emoji umele
‘'umfanekiso’' aze u-'moji' amele 'uphawu'. Oku kuthiywa ngolu hlobo
kudiza inyaniso yokuba iJapan likhaya lezi emoji zisetyenziswa kuwo
onke amazwe namhlanje. Lo kaKurita uthi waphawula ukuba 25
iimbalelwano zeimeyile aziwudlulisi ngemfezeko umyalezo oquka
iimvakalelo zabantu. Uthetha athi, 'ndikhetha ukubona umfanekiso
welanga kunokuba ndifunde umyalezo ondixelela ukuba kuza kuba
shushu namhlanje.’

3 Wathi akuwuggiba umsebenzi wakhe uShigetaka negela awayesebenza 30
nalo wawusa kwiinkampani ezivunyiweyo ezingooFujitsu, ooPanasonic
nooSharp. Injongo yakhe yayiyeyokuba ezi nkampani ze zithathe apho
yena ayeke khona kodwa azamnika thuba. Zagala zamkhaba ngawo
omane kanti ziza kubuya zimvumele, zenze ngokomngweno wakhe.
Zatsho zazifaka iiemoji zasisixhobo esakhelweyo kwiiselulafowuni. 35
Ukuthathwa komsebenzi kaShigetaka njengoko unjalo kamva kwaba
likroba, kuba, iinkampani ezilandelayo zawuphucula zawubeka kwizinga
eliphezulu ngokufakela iinkcukacha ezithile ezizihombisa nangakumbi
iiemoiji.

praumetskanga uetockopa ipresha ([ IIYNNMIIUINININ e oresna

4 Ukuthunyelwa kwee-emoji ngeeselulafowuni ezahlukileyo kwaba
nobunzima kuba zazikhabana okanye zixinge zitsho zingaveli nokuvela
kulowo zithunyelwa kuye. Oku kwakusenziwa kukugxalathelana kolwazi
olutsha kwezi selulafowuni zibe zingenazo iziseko zokwamkela
unxibelelwano ngee-emoji. Ngonyaka wama-2005 kwagala kwakho
indlela entsha nencomekayo yokulawula umthamo wenani lee-emoji
elithathwa vyiselulafowuni ngexesha. Akuthandabuzeki ukuba uluntu
luyazithanda ezi emoji kwaye wonke umntu ufuna iselulafowuni eza
kuvumela ukuba athumele okanye athunyelelwe umyalezo
okhatshwa yiemoji.

5 Inkampani eyabanegalelo elikhulu nelincomekayo ukukhuthaza
ukusetyenziswa kwee-emoji lihlabathi lonke yi-Apple yaseMelika. Oku
yakwenza ngokuthi ivelise iiselulafowuni ezizii-iPhones ngowama-2007.
Le nkampani yazimisela ukuba nangona iJapan yayisele izenzele igama
ngokuvelisa iiemoji, yona iza kwenza umda wayo ngokuyila iindidi
zoovimba bee-emoji ezahlukileyo kwezo zisetyenziswa eJapan. Ngubani
owayesazi ukuba imigudu yomfo kaKurita ingajika ibelingatha
ekuxhwithwana ngalo ngamazwekazi aphesheya? Akothusi ukubona
iiemoji ziyinxalenye yolwimi nonxibelelwano ehlabathini xa kunamhlanje.

6 Ngokungathandabuzekiyo, ukusetyenziswa kwee-emoji kuseza kughuba
ixesha elide kuba liyakhula inani labathandi bazo kwaye kusekho
namaghawe asamana ukufakelela koko kukhoyo. Zonke iintlanga
zifumana iiemoji ezizitolika ngokuchanekileyo iimvakalelo ezikhapha
imiyalezo yazo ebhaliweyo. Kaloku iziseko ekwakhelwe kuzo
zinephatheni efanayo nemlungeleyo umntu nokuba ukweliphi na ilizwe.
Oku kukhuthaza ukubandakanyeka komntu wonke nokuzibona ezi emoji
njengenxalenye yenkcubeko yoluntu. Kule mihla akumzali, akumntwana,
wonke umntu ukholisa ukuwukhapha nge-emoji umyalezo wakhe.
Ukusetyenziswa kwee-emoji kufana nqwa nokunwenwa komlilo wedobo.

[Sithatyathwe kuwww.webdesignerdepot.com saze saguqulelwa, salungislelwa uviwo.]

Jonga kumhlathi 1

1.1.1 Khetha igama kwesi sivakalisi silandelayo elithetha ukuba abantu
bangene kakhulu kwisimbo sokuthumelelana imiyalezo ngee-emaoiji.

Uninzi Iwethu luthabathekile sisimbo sokuthumelelana imiyalezo
ekhatshwa yimifanekiso ...

1.1.2 Xela uhlobo lweeselulafowuni ezisetyenziswa xa kuthunyelelwana
iiemoji ngokwalo mhlathi.

1.1.3 Yeyiphi imvakalelo abanayo umntu othunyelelwa umyalezo
onee-emoji ngokwalo mhlathi?

1.1.4 Khankanya abemaBINI amagonga onxibelelwano axelwe kulo
mhlathi, anokusetyenziswa xa kuthunyelwa imiyalezo ekhatshwa
ziiemaoiji.

praumetskanga uetockopa ipresha ([ IIYNNMIIUINININ e oresna

Jonga kumhlathi 2
1.15 Wayesenza msebenzi mni uShigetaka kwinkampani i-NTT
DoCoMo eJapan?
1.1.6 Kuthethwa ukuthini xa kusithiwa uShigetaka 'akazange aphozise

maseko'?

1.1.7 Nika iingongoma eziMBINI ezibubunggina bokuba iJapan likhaya
lee-emaoiji.

1.1.8 Nggina ukuba isihloko sesi sicatshulwa siyangginelana nenkcaza
ekwisivakalisi esibhalwe nggindilili.

Jonga kumhlathi 3

1.1.9 Khetha impendulo echanekileyo kwezi zilandelayo.

U 'kanti' obhalwe ngqindilili kulo mhlathi usetyenziselwe ukubonisa
ukuba ulwazi olulandelayo ...

A luyaxhasa.

B  luyongezelela.
C  luyatshintsha.
D luyaggwetheka.

1.1.10 Xela ukuba zibhekiselele entweni izakhi ezikrwelelwe umgca
ngaphantsi kulo mhlathi?

Jonga kumbhlathi 4

1.1.11 Yintoni eyayibangela ukuba kudale ingxaki ukugxalathelana
kolwazi olutsha kwiiselulafowuni ezahlukileyo?

1.1.12 Xela ukuba luluvo okanye yinyani inkcaza ebhalwe nggindilili kulo
mhlathi uze uxhase impendulo yakho.

Jonga kumhlathi 5
1.1.13 Nika ingcamango ephambili yalo mhlathi.
Jonga kumhlathi 6

1.1.14 Tolika okuthethwa sesi sivakalisi silandelayo.

Kule mihla akumzali, akumntwana, wonke umntu ukholisa
ukuwukhapha nge-emoji umyalezo wakhe.

Jonga kwitekisi yonke

1.1.15 Ingaba le tekisi iphumelele ukudlulisa ulwazi olwaneleyo
ngee-emoji? Xhasa impendulo yakho.

praumetskanga uetockopa ipresha ([ IIYNNMIIUINININ e oresna

1.2 Funda lo mfanekiso ungezantsi uze uphendule imibuzo elandelayo.

ISICATSHULWA B: OKUBONWAYO

Sekulungile ukutya.
Hambani niye kuhlamba
oobhontsi.

[Uthathwe kwi-www.iToons.com, waze wahlelwa.]

1.2.1 Nika ubunggina bokuba kuyaphekwa kulo mfanekiso. (2)
1.2.2 Chaza uvakalelo lomntu omi ngeenyawo. Xhasa impendulo yakho. (2)
1.2.3 Nika injongo yomzobi ngalo mfanekiso. (2)

AMANQAKU ECANDELO A: 30

praumetskanga uetockopa ipresha ([ IIYNNMIIUINININ e oresna

ICANDELO B: USHWANKATHELO

UMBUZO 2

Isicatshulwa C esingezantsi simalunga nokugala ubomi eyunivesithi.

Funda isicatshulwa C esingezantsi uze ubhale iingongoma eziphambili unika
lingcebiso ezingezinto amakazenze umntu oza kugala ubomi eyunivesithi.

IMIYALELO

1.

agrwd

Bhala isishwankathelo sibe kwimo yeengongoma ungadluli kumagama
angama-70.

Nombola izivakalisi zakho ukusuka ku-1 ukuya ku-7.

Sebenzisa izivakalisi ezipheleleyo ukubhala iingongoma.

Sebenzisa AMAZWI AKHO kangangoko unako.

Bhala inani lamagama owasebenzisileyo kwizibiyeli ekupheleni
kwesishwankathelo.

ISICATSHULWA C

[YUNIVESITHI LIKHAYA ELITSHA

Ingcinga yokuqala ubomi obutsha eyunivesithi ingakuzisela ixhala elikhulu. Zininzi
iinguqu oza kudibana nazo kodwa ngezi ngcebiso zilandelayo ungazixhobisa ukuze
uwonwabele unyaka wakho wokuqgala eyunivesithi. Ezo ngcebiso zezi:

Qinisekisa ukuba uqokelele zonke izinto eziza kufuneka eyunivesithi uzilungise
kwangethuba. Umzekelo; indawo yokuhlala nezixhobo zokusebenza ezinjengee-
laptop neencwadi, ungahlala uzilungise kwangethuba ukuze iveki yakho yokugala
iphele kakuhle.

Zipakishe iimpahla ngobuchule, ngokukhetha ezo uza kuzidinga. Oku kwakukongela
ixesha kuba eyunivesithi kuhanjwa ngokungxama ngalo lonke ixesha, kulegwa
amagumbi okufundela. Kungakunceda ukugala ngokuzibhala phantsi, uzihlele
kangangoko ezo uza kuzidinga.

Qalisa kwangoku ukufunda ukupheka kuba ukutya okuthengwa yonke imihla
kuyayiggiba ibhajethi yomntwana wesikolo. Ngaphezulu, kukuziphosanisa
namathuba okuziphekela ukutya okukukhumbuza ikhaya.

Thatha inxaxheba kumaphulo nakwiinkqubo zokuzighelanisa nale ndawo intsha,
iyiyunivesithi. Kaloku, phaya abafundi bafakwa kwiinkqubo zokubaghelisa, basiwe
ngapha nangapha xa befika. Ukungazibandakanyi nezi nkqubo kukuphosanisa
nethuba lokuzifumanela abahlobo abatsha oza kuncedisana nabo ezifundweni
zakho.

Wugcine umdla wakho wokufunda uphezulu ukuze ukwazi ukumelana nobuninzi
bomsebenzi wezifundo zaseyunivesithi. Phaya kufundwa ngaphezu kokuba
ubufunda ngeli thuba ubulungiselela ukubhala ibanga le-12. Kubalulekile ke ngoko
ukuyigcina inggondo yakho ilolekile.

praumetskanga uetockopa ipresha ([ IIYNNMIIUINININ e oresna

Sebenzisa amaqgonga onxibelelwano ukhangele abahlobo oza kufunda nabo ukuze
nixoxe nicebisane ngezidingo zekhosi oyikhethileyo. Amagonga onxibelelwano
anjengoo-Facebook namanye, angakunceda kakhulu ukuphumeza ezi njongo.

Cinga ngeendlela zokulondoloza imali ngethuba useyunivesithi ukuze uginiseke ukuba
akuyimoshi. Oku kwakunceda ukuba yonke imali oyiphiweyo uyisebenzise kwizinto
ezibalulekileyo ungayichithi kwizinto zolonwabo. Ngaphezulu, kwakukukhuthaza ukuba
ukhangele iindlela zokuzonwabisa ungayanga epokothweni.

[Sithathwe kuwww.topuniversities.com saze sagugulelwa salungiselewa uviwo.]

AMANQAKU ECANDELO B: 10

praumetskanga uetockopa ipresha ([ IIYNNMIIUINININ e oresna

ICANDELO C: IZAKHI NEMIGAQO YOKUSETYENZISWA KOLWIMI
UMBUZO 3: ISIBHENGEZO-NTENGISO
Funda esi sibhengezo-ntengiso singezantsi uze uphendule imibuzo elandelayo.

ISICATSHULWA D

Lingcaphephe ezivunyiweyo.

Gutyulakonke Services
Let us do the dirty work!

Sihlamba: iimethi
iisofa
iikkhabhathi
iifestile
neendonga
sikushiye ubamb' ongezantsi.

ngama-R250 kuphela ngegumbi.

Leqa isaphulelo sama-30% NGOKU!

Sifumaneka ntsuku zonke kwa-23 Dave Road, Nelspruit,

sikwanawe namasebe kuwe onke amaphonde.

087 553 7764
www.gutyulakonke.net

[Sithatyathwe kugooglepics.com saza sahlelwa, salungiselelwa uviwo.]

3.1 Khankanya zibeMBINI izinto umthengi anokuzihlanjelwa vyile nkampani
iGutyulakonke Services ngokwakwesi sibhengezo. (2)

praumetskanga uetockopa ipresha ([ IIYNNMIIUINININ e oresna

3.2 Chonga ibinzana eliqulethe ulwazi lokuba kubhengezwa inkampani
egqwesayo kumsebenzi wayo. (2)
3.3 Khetha impendulo echanekileyo kwezi zilandelayo uvale isikhewu

esishiyiweyo kwesi sivakalisi singezantsi.

Intetho ethi, 'sikushiya ubamb'ongezantsi', ityhila ukuba umthengisi
ngomsebenzi wakhe.

A ukhululekile

B uginisekile

C ubhidekile

D uneentloni (1)
3.4 Chonga amagama amabini alandelelanayo kule ntengiso, athetha ukuba ezi

nkonzo zifumaneka ngalo naluphi na usuku lweveki. (1)
3.5 Nika injongo yokusetyenziswa kwegama 'leqga’ kule ntengiso. (2)
3.6 Ingaba isilogani 'Let us do the dirty work!" siyiphuhlisa ngokupheleleyo injongo

yale ntengiso yokutsala abathengi? Xhasa impendulo yakho. (2)

[10]

praumetskanga uetockopa ipresha ([ IIYNNMIIUINININ e oresna

UMBUZO 4: IKHATHUNI
Funda le khathuni ingezantsi uze uphendule imibuzo elandelayo.

ISICATSHULWA E

. i=T2362 indibona Enkosi Kanti i=12426
ndifanelwe yiholide Facebook! ithi le-

ehlawulelwaye nomvuzo ~ punchiine yakho
asiyiye tu. X

EVE!! : | Ezhe! ngama-3s023
uthi eli gumbi : | enke kwicyserseace
licocekile xa linje?! | : ukhnlb:.ruy\yi}’aauum.

ISAKHELO 2 ISAKHELO 3 ISAKHELO 4

[Ithathwe kuwww.comicstrips.com yaze yalungiselelwa uviwo.]

4.1 Xela ukuba kutheni igama likaEve libhalwe ngoonobumba abakhulu
kwisakhelo soku-1. (2)
4.2 Chonga igama elibonisa ukuba uEve udikiwe kwisakhelo sesi-2. (2)
4.3 Chaza ukuba ahluke njani amehlo kaMadam kwisakhelo sesi-2 nakwesesi-3. (2)
4.4 Khankanya zibeMBINI izinto athi uEve ubonwa zimfanele ngokwesakhelo
sesi-3. (2)
4.5 Ibonisa ntoni impendulo kaMadam kwisakhelo sesi-4? (2)
4.6 Ingaba ulwazi olukwiselulafowuni kaEve lumncedisile ukujika inggondo
kaMadam malunga nemiba yomsebenzi kaEve? Xhasa impendulo yakho. (2)

[10]

praumetskanga uetockopa ipresha ([ IIYNNMIIUINININ e oresna

UMBUZO 5: IPROZI

5.1

Funda esi sicatshulwa singezantsi uze uphendule imibuzo esekwe kuso.

ISICATSHULWA F

GIGITHEKA MZANTSI

OkaNkwinti  usibalisela ngendoda yaselusikisiki eyathi ngenxa
yomkhuhlane yayokubona uggr owayefika kwelo laseMthatha. Wathi
akugqgiba ukuyinceda wayiyalela ukuba ingahambi engqgeleni. Naanko
umnene ephendula esithi, 'Hayi wena, nam bendisele ndisithathile isiggibo
sokuba ndingahambi eNggeleni koko ndigabel' aph'eLibode kuba
ikufutshane kakhulu ukufika ekhaya.' Ithini ke ukungaguli ngakumbi le
ndoda xa izakwenza kanye oku ingandwa kuko? Asiyomiyalelo na
esiphoxayo? Sithini ukungakhangeleki okwezimuncu xa imiyalelo
imise ngale ndlela?

Yona inkwenkwana yaphaya eSoghayisa High School yathi isakubuzwa
ngumhloli owayetyelele isikolo eso ukuba ngawaphi amaqgabane
awomeleleyo esiXhoseni, yaphendula ngokuginiseka okukhulu isithi,
nguMandela noSisulu. Endibona ke ukuba idyongwana le yayisathiwe
phithi lifuthe lomzabalazo nepolitiki yabaNtsundu.

[Sicatshulwe kwiphephandaba, I'Solezwe,16—-22 EyoMqungu 2020; iphepha 11 saza
salungiselelwa uviwo.]

10

5.1.1 Bhala ngokupheleleyo igama elikrwelelwe umgca ngaphantsi

kwisicatshulwa.

5.1.2 Xela ukuba sikweliphi ixesha isenzi esibhalwe ngqindilili

kwisivakalisi esingezantsi.

Wathi akuggiba ukuyinceda wayiyalela ukuba ingahambi

enggeleni.

5.1.3 Chaza umsebenzi wombuzo buciko osetyenziswe kwizivakalisi

ezibhalwe ngqindilili kwisicatshulwa.
514 Guqula isivakalisi esilandelayo sibe kwingxelo-ntetho.

Indoda ithe, 'Nam bendisele ndisithathile isigqgibo.'

5.1.5 Xela ukuba kutheni lishiyiwe iceba lesibizo kwesi sivakalisi

singezantsi.

Ithini ke ukungaguli ngakumbi le ndoda?

praumetskanga uetockopa ipresha ([ IIYNNMIIUINININ e oresna

5.1.6 Khetha impendulo echanekileyo kwezi zilandelayo.
Isimamva esibhalwe ngqindilili kwisivakalisi, "Yona inkwenkwana
yaphaya ...," sibonisa ubuncinci ...

A ngokomlinganiselo.
B ngokokuzalwa.
C ngokomyinge.
D  ngokwesiqu.
5.1.7 Xela umsebenzi wesixando esibhalwe ngqindilili kwisivakalisi

esingezantsi.
Inkwenkwana yabuzwa ngumhloli.

5.1.8 Yakha isenzi kwisibizo esingu 'umhloli' wandule ukusisebenzisa
ngokuchanekileyo kwisivakalisi.

5.1.9 Xela indlela esisetyenziswe ngayo isikhombisi u-le kwisivakalisi
esingezantsi.

Idyongwana le yayisathiwe phithi lifuthe lomzabalazo.

praumetskanga uetockopa ipresha ([ IIYNNMIIUINININ e oresna

1)

(2)

5.2 Funda lo mfanekiso ungezantsi uze uphendule imibuzo elandelayo.

ISICATSHULWA G: UMFANEKISO

Uyandihlekisa lo myalezo
kalLindi nangona ungacaciswanga
ngamagama.

Kowu! Ngumsebenzi
weenkcubabuchopho lo wezi

emoji.

b*

5.2.1 Bhala isivakalisi esilandelayo sibe kwimo elandulayo.
Uyandihlekisa lo myalezo kaLindi. (2)
5.2.2 Khetha isibizo esiyintloko nesiyinjongosenzi  kwisivakalisi

esingezantsi, ugcwalise itheyibhile elandelayo.

Umfana uncumela umfanekiso.

ISIBIZO ESIYINTLOKO ISIBIZO ESIYINJONGOSENZI
(i) (ii) (2)
5.2.3 Yakha isibizo esimbaxa ngamagama akwizibiyeli kwesi sivakalisi
singezansti.

Umzekelo: (Iphepha + iindaba) = iphephandaba

(Ukuchuba + ubuchopho) iyile iiemoiji. (2)
[20]

